
 

 

ПРАВИЛНИК ЗА ОДНЕСУВАЊЕ НА УЧЕНИЦИТЕ 

(во училиште и во училишниот двор) 

 

 

1. ОСНОВНИ НОРМИ  

 Одредбите, правилата, задачите и упатствата што се предвидени со овој Правилник се 

задолжителни  за учениците  во Училиштето. Кон почитувањето на овој Правилник должни 

се да се придржуваат сите ученици со цел да се овозможи непречено одвивање на 

целокупната воспитно – образовна работа, подигнување на работната дисциплина кај 

учениците а со тоа и подигнување на авторитетот на Училиштето во средината во која 

живеат. 

 

2. ОДРЕДБИ ЗА УЧЕНИЦИТЕ 

 Учениците се должни на училиште да доаѓаат 10 минути пред почнувањето на 

наставата и по влегувањето во училиштето да одат пред својата училница 

 Ученикот да го почитува  Куќниот ред на училиштето 

 Дежурните ученици ја прегледуваат училницата и ги пријавуваат евентуалните 
штети и заборавени предмети кај дежурниот наставник 

 Дежурните ученици ја бришат таблата и водат грижа за хигиената во училницата за 

нормално отпочнување на часот; 

 Дежурните ученици ги пријавуваат на наставникот/ одделенски раководител 
учениците кои се отсутни и оние кои го нарушуваат редот и дисциплината во 

паралелката и учениците кои направиле штета. 

 Дежурниот ученик за време на голените одмори и за време на часовите по ФЗО или 
доколку се одржува часот во кабинет останува во својата училница 

 Дежурните ученици последни ја напуштаат училницата водејќи сметка за 

инвентарот, прозорците и приборот што наставникот го остава во училницата; 

 Ако наставникот не дојде на часот, дежурниот ученик го известува за тоа 
директорот или педагошко психолошката служба. 

 Учениците се должни да внимаваат на својот надворешен изглед. На училиште треба 
да доаѓаат примерно и чисто облечени, со уредна коса и без шминка. 

 Учениците треба да внимаваат на својата лична хигиена и чести да ги мијат рацете 

 Учениците се должни да го чуваат инвентарот и да внимаваат на естетскиот изглед 

на училиштето, да се грижат за хигиената, а отпадоците се должни да ги фрлаат во 

корпите за отпадоци во училниците и ходниците. 

 За време на големите одмори учениците вообичаено излегуваат во дворот на 

училиштето (освен доколку временските услови тоа не го дозволуваат) и таму ја 

јадат храната. 

 Се задолжува посебно секој ученик да води грижа за исправноста, одржувањето и 

рационалната примена на компјутерот и електронската табла во училницата; 

 Се задолжува секој ученик доколку забележи недостаток, неисправност на 

компјутерот или електронската табла да го извести предметниот наставник; 

 Секој ученик го стартува компјутерот или електронската табла само со одобрение на 

предметниот наставник; 



 Секој ученик го користи компјутерот и електронската табла само за потребите на 
наставата, а најстрого се забранува злоупотреба на истите за време на наставата. 

 Забрането е учениците да ја попречуваат наставата, а оние што задоцниле не 
остануваат во ходникот или дворот, туку влегуваат во училницата. 

 Забрането е предизвикување и јавното навредување, заканување и физичка 

пресметка на релација ученик-ученик и ученик-наставник (вработен). 

 Строго е забрането индивидуално и групно доцнење и самоволно напуштање на 
часови кое е организирано или неорганизирано. 

 Забрането е носење на скап накит и слични скапи предмети. За секое губење или 

кражба на вакви вредни предмети училиштето не одговара. 

 На учениците строго им се забранува пушење, внесување цигари, алкохолни и 

безалкохолни пијалоци,  дрога и психотропни супстанци 

 Се забранува внесување на запалливи и експлозивни средства со кои се загрозува 

безбедноста на учениците, вработените и училиштето. 

 Строго е забрането ученикот да носи во училиште ладно или огнено оружје и 

експлозивни направи; 

 На учениците не им е дозволена дискриминација заснована на: пол, раса,национална 

припадност, социјално потекло и верско убедување. 

 Мобилните телефони за време на настава и часовите треба да се исклучени 

 Редовно да ги информира своите родители за постигнатите успеси и неуспеси; 

 Редовно да ги информира родителите за денот на родителиските средби, отворените 

денови во училиштето и сите активности што се нарелација: училиште-ученик-

родител; 

 Да ги почитува укажувањата на наставниците и  родителите. 

  Секоја намерно или од невнимание направена штета од страна на ученикот ја 

надоместува неговиот родител односно старател, 

 Ученикот има право да побара помош од директорот,   одделенските раководители/ 

раководителите на паралелките, предметните наставници и стручните соработници; 

 Доколку ученикот свесно не ги почитува овие начела и принципи, кон него ќе се 

превземаат соодветни педагошки мерки. 

3. ЗАВРШНИ ОДРЕДБИ 

Одредбите, правилата, задачите и упатствата што се предвидени со овој правилник се 

задолжителни за учениците во Училиштето. Кон почитувањето на овој Правилник должни 

се да се придржуваат сите наведени субјекти со цел да се овозможи непречено одвивање на 

целокупната воспитно – образовна работа, подигнување на работната дисциплина кај  

учениците, а со тоа и подигнување на авторитетот на Училиштето во средината во која 

живеат. 

За непочитување и непридржување на правилникот одговорен е ученикот лично. 

Овој Правилник стапува во сила со неговото донесување од страна на Наставничкиот совет 

на Училиштето. 

 

 

 

Куманово 2025/2026                                                                                              Директор: 

 

Галаба Давчевска 


